
1. GESCHICHTLECHE RECKBLECK
IWWERT D’'OFWAASSER

Eleng fir ze iwwerliewe brauch jidderee vun eis all Dag téschent
3 bis 5 Liter Waasser a Form vun Drénkwaasser an lesswue-
ren. An der Antikitéit hu schonns misste grouss Bauwierker
realiséiert gi fir d’'Waasser bei d’Bevélkerung ze bréngen, wéi
zum Beispill déi beriithmt Aquadukter vun de Réimer. Schlecht
Drénkwaasser a knaschtegt Ofwaasser féiert awer och zu
Krankheeten a Seuchen. Och dat gouf schonns fréier festge-
stallt, speziell an deene grousse Stied, wou Bauwierker gescha-
fe goufe fir dat verbrauchtent Waasser erém zréck an d’Fléss
ze féieren, weéi beispillsweis d’Cloaca Maxima zu Roum.

Mam Wuesse vun de Stied,
mat der Steigerung vum
Waasserkonsum, duerch
d’Erfanne vun no an no der
Waasserspiilungen, Wasch- a
| Spullmaschinnen, asw ..., krut
| d’Natur émmer méi Schwie-
regkeeten, fir dés enorm
an émmer méi verdreckste
Waassermassen érem an
Drénkwaasser émzewande-
len. Doduerch si vill Waasser-
| leef esou verschmotzt ginn,
- | datt si net méi als Drénk-
* | oder Buedwaasser konnte
benotzt ginn. Si hu gestonk,
d’Fésch si futti gaangen, an
et hu sech erém nei Krénkte
verbreet. Et ass dunn erkannt
= ginn, datt een der Natur misst
héllefen, fir dat verschmotz-
tent Waasser érem propper
{ ze maachen. Soumat sinn
d’Klaranlagen entstanen. Déi
éischt goufe logescherweis
bei deene grousse Stied mat
® klenge Waasserleef gebaut.
{ Haut ass et eng Selbstver-
sténdlechkeet, datt all Du-
erf esou eng Anlag huet. An
deem Zesummenhang ass de
~| Bau an de Betrib vun der nei-
1| er Klaranlag zu Kautebaach
ze gesinn.

Eischt Kanalisatiounsplang.

2. OFWAASSERZILPLANUNG VUN
DER GEMENG KIISCHPELT

Nom zweete Weltkrich wore vill Dierfer am Eislek zerstéiert, an
am Kader vun hirem Neiopbau sinn all Stroossen an Haiser mat
enger Kanalisatioun versi ginn. Um Schluss vun dése Kanal-
netzer ass eng sougenannte ,,mechanesch” Kldranlag gebaut
ginn, déi weider ndischt gemaach huet, wéi déi méi schwéier
Saachen, déi am Ofwaasser waren zréck ze halen. Dobéi
sinn dann awer nach 2/3 vum Dreck an d’Baache gelaf. Haut
ass dee System vu Kldranlagen (oft ,,Déppercher genannt)
iwwerlieft, an et mussen nei, méi performant Installatioune
gebaut ginn.

2000 ass déi fréier Kautebaacher Gemeng pionnéierméisseg
dem Ofwaasserverband SIDEN béigetrueden, d’Gemeng Wel-
werwolz huet dése Schrétt am Joer 2005 énnerholl. Déi éischt
biologesch Klaranlag vun der haiteger Fusiounsgemeng Kiisch-
pelt ass schonns 1986 zu Welwerwolz mat enger Rengegungs-
leeschtung vun 800 Awunner (Aischer a Welwerwolz) a Betrib
gaangen. Doropshin ass e Projet opgestallt gi fir d’Uertschafte
Léllgen an Pénsch an enger gemeinsamer Gruppekléranlag mat
der Kapazitéit vun 300 Awunner ze entsuergen. Déi Aarbechte
konnten 1986 ofgeschloss ginn. Deen néchsten Dossier wor
dann de Bau vun déser vollbiologescher Kléranlag mat Léier-
pad fir 1.000 Awunner. Duerno bleiwen nach just den Embau
vun de mechaneschen Anlagen vu Méerkels (250 Awunner)
an Alschent (150 Awunner), wou an deenen néachste Méint ee
komplett Trennsystem realiséiert gétt.

Un d’Kanal (beim Méschsystem oder och Eenheetssystem

3. OFWAASSERSAMMLUNG FIR genannt) sinn awer net némmen d’Toiletten an d’Lavaboé vun

den Haiser ugeschloss, mee och d’Kulange vun den Diecher
KAUTEBAACH an d’Griller vun de Stroossen, sou datt niewent dem Schmotz-
waasser och Reewaasser duerch d’Réier fléisst.

1. Allgemenges iwwert
d’Kanalisatiounswiesen

- Kulang | Reewaasser

'Wollowﬂaen’
- Grill

Eng Klédranlag ass am Fong kee “Selbstzweck”, mee si ass
némmen e Mosaiksteenchen vun der ganzer Ofwaasserinfra-
struktur. Fir unzefanken, muss mol all dat knaschtegt Waasser
gesammelt ginn, a bis op d’Klaranlag bruecht ginn. Dat geschitt Maschwansserkanal: Reen-a Schmotzwaasser
duerch ee waitverspreet Kanalisatiounsnetz. All Haus huet en

Uschloss un eng Uertskanalisatioun. Dést Netz besteet aus

énnerierdesche Réier, déi meeschtens métten an de Strosse Prinzipschema vun engem Méschwaasserkanal
leien, a wouvun ee némme just d’Kanalisatiounsdeckele vun (Reen- a Schmotzwaasser).
de Schéacht gesait.

Kanalisatiounsaarbechten am
Zentrum vu Kautebaach.

Kanaldeckel.

Siicht an e Kanalschacht eran.
R~ S

Iwwarlaf

Baach

D’Schmotzwaasser félt regelméisseg, a klenge Mengen, an ei-
sen Haushalter, an an eisen Industrieen un. D’Reewaasser falt
duergéint an enorme Quantitéiten, a ganz plétzlech vum Him-
mel. Well déi enorm Quantitéite Reewaasser meeschtens och
gewalteg Rouerduerchmiesser vun de Kanél erfuederen, a well
och d’Klaranlagen duerch si géifen iwwerschwammt ginn, gétt
versicht, e Maximum vu Reewaasser direkt an d’Baachen oder
Fléss ofzeleeden, an némme kleng Quantitéite vu verschmotz-
tem Waasser, bis op d’Kldranlag weiderzeleeden. Technesch
gesi geschitt dat doduerch, datt am Kanalsystem Iwwerleef
agebaut ginn, déi am Reefall iwwerschésseg Waassermassen
aus dem Kanalnetz eraushuelen.

Wann dést Waasser zevill verknascht ass fir an d’Baachen an
an d’Fléss ageleet ze ginn, muss déi Britt a grousse Becken
opgefaangen a zwéschegespdichert ginn.

Prinzipschema vun engem
Reeniwwerlafbecken/Kanalstauraum.

Zu Kautebaach ass esou e Becken a Form vun décke Réier
ausgeféiert ginn. Bei ganz groussem a laangem Reen, kénnen
dés Becken iwwerlafen. Dat Iwwerlafwaasser gétt awer an
deene Becken duerch Ofsetzen an duerch Filterung bis op
4 Millimeter graff virgerengegt. Nom Ree gétt da lues a lues de
gespaicherten, fléssegen Dreck integral weider op d’Klaranlag
lafe gelooss.

Offlossregler
(Strahldrossel)

Ennerierdesche
Kanalstauraum
ZU Kautebaach.

Siicht op
den Chantier.




2. Kanalisatiounsnetz vun der
Klaranlag Kautebaach

D’Kanalisatiounsnetz vun der Klaranlag Kautebaach erschigisst
den Haaptuert Kautebaach, sou wéi de Camping “an der
Weilerbaach”. Den Ofwaasserreseau fonktionnéiert bis op
d’Klaranlag komplett am frdie Fall. Am Zentrum vu Kautebaach
huet wéinst dem Méschsystem missen ee Reeniwwerlafbecken
erriicht ginn. Dése Bau huet d’Funktioun, de Schmotzstouss
aus dem Kanalnetz bei Reewieder opzefanken an dat relativ
proppert Reewaaser direkt an d’Klierf ze ginn. Den Inhalt vum

Becke gétt nom Ree gedrosselt un d’Klaranlag ofginn. E puer
Stroosse goufe viru Joren am Trennsystem realiséiert, dést
haaptsachlech aus Héichwaasserschutzgrénn.

D’Schaltschief vum Kanalstauraum zu Kautebaach.

Aus Sécherheetsgrénn ginn d’Kanalstauraim permanent iw-
wert Glasfaserleitungen iwwerwaacht, an all Pann gétt au-
tomatesch un d’Leitzentral an un d’Permanence vum SIDEN

weidergemellt.

Fermiwwerwaachungsbild vun dem Kanalstauraum
vu Kautebaach op der Leitzentral vum SIDEN. Siicht op de Chantier vum Bau vun der Ofwaasserleitung.

KAUTEBAACH

Gare CFL

Camping

Reeniwwerlafbecken

Klaranlag  __ Méschsystem

Trennsystem
—  Reenwaassersystem
----- Zoufahrtswee

Ofwaassersammelnetz vun der Kldranlag Kautebaach.

3. Kenndaten vun der Ofwaassersammiung vun der Klaranlag Kautebaach

Uertschaft Kautebaach:
Kanalsystem:
Méschwaasserbehandlung:

Typ:
Faassungsverméigen:
Maximalen Zoulaf:
Duerchmiesser:
Langt:

Maximalen Oflaf:
Regelsystem:
Iwwerlaafbehandlung:

Méschkanalisatioun / Trennsystem

Kanalstauraum
35 m?
1.355I/s
DN 900 mm
50 m
31/s
Strahldrossel BGU
4 mm Feinreech op der Schwell

Camping Kautebaach:
Kanalsystem:
Uschlosskollekter:

Trennkanalisatioun

Typ: Fraispigelleitung

Duerchmiesser: DB 315 PE

Langt: 620 m
Baumeeschter: Gemeng Kiischpelt

Ofwaasserverband SIDEN

Entworf-Planung:

TR-Engineering; Létzebuerg

Déifbauaarbechten:

Weiland-Bau, Holztem

Elektromechanik:

Chaux de Contern, Kontern

Bedreiwen an Ennerhalt:

Ofwaasserverband SIDEN

Ufank vun den Aarbechten:

Maerz 2005

Offiziell Aweiung (mat der Klaranlag):

4. ’KLARANLAG KAUTEBAACH

1. Allgemenges

D’Klaranlag Kautebaach ass berechent fir d’Ofwaasser vun
1.000 Awunner. Fir de Fonktionnement vun der Kléranlag ze
verstoen, geet een am beschten dem sougenannte “Waasser-
wee” no, dat ass de Wee, deen dat verschmotztent Waasser
duerch d’Klaranlag fléisst, bis et rém propper hannen eraus-
kénnt.

Besonnech ervirzestrdichen ass, datt dés Kldranlag niewent
der Rengegung vun Ofwaasser och eng pedagogesch Funk-
tioun iwwerhélt. Anhand vu 6 Erlauterungstafele gétt am Detail
gewisen, wat an deenen eenzelne Bauwierker geschitt. Do-
riwwer eraus kann am speziell dofir ageriichtene Klassenzém-
mer d’Ofwaasserproblematik diskutéiert ginn a parallel och
iwwert Themen ewéi Waassernotzung, Waasserspueren an
den natierliche Waasserkreeslaf anhand vu speziellen Tafele
énneriicht ginn. Ennert der Obsiicht vum SIDEN-
Fachpersonal kénnen och eenzel Waasserexpe-
rimenter duerchgefouert ginn, wéi zum Beispiel
d’Analyse vun Ofwaaserbakterien énnert dem
Mikroskop.

I |i'.'*|_|ul' fir
d'Natur

www. hfn.lu

Siicht op d’Fondatiounsaarbechte vun
den Ofsazbecken vun der Kldranlag.




1. Betribsgebai mat:
Pompstatioun, Reecher,
Sand- an Fettfang, Schaltwart,

2. Emscher Ofsazbecken
3. Biologesch Kldrung
= 4. Noklarung
5. Auslafcascade

2. Eischt graff Rengegung

Fir d’Pompelen am Keller vun der Klaranlag viru Steng an
anere graffe Saachen ze schiitzen, ass am Alaf e graffe Reech
installéiert. Hei bleiwen déi Saachen, déi méi wéi 5 cm grouss
sinn, hanken a si gi mat Héllef vun engem Flaschenzoch aus
dem Schacht erausgehuewen an an ee Container ofgeworf.

Graffe Reech am Zoulaf.

3. Pompstatioun

De Kanal vu Kautebaach kénnt op engem zimlech déiwen
Niveau op der Kldranlag un. lwwert eng Pompstation, déi aus
zwou Pompele besteet, gétt d’Ofwaasser lo sou héich gehue-
wen, datt et de ganze Wee durch d’Kldranlag am fréie Gefall
kann duerchlafen.

4. Eischt Rengegung:
Reech, Sand- a Fettfang

Als éischt Maschinn am Gebai fanne mer eng sougenannte
“Kompaktanlag” als Virrengegung, déi graff Stoffer, Sand a
Fett aus dem Waasser eraushélt. Dés virgefaerdegt Maschinn
besteet aus Inoxblech. Als éischt Element ass an hir ee Reech
agebaut, eng Zort Seibecken, an dem d’Waasser vu senge
“Grobstoffer” befreit gétt; dat sinn all déi graff Saachen, déi
meéi grouss si wéi 5 Millimeter. Heirénner fale Fatzen, Pabeier,
Steng, Stécker Holz a Plastik, Ouerstabercher, Apelbatz, asw.
D’Eraushuele geschitt technesch duerch eng graff Filterung,
wou den Dreck, deen heibdi hankebleift, automatesch duerch
Maschinnen erausgeféscht, zesummegepresst, an dann du-
erch eng Schneck an e Container transportéiert gétt. D’Aleeden
an de Container geschitt, aus Gerochs- an Hygiensgrénn,
komplett ofgekapselt duerch eng endlos Schlauchfolie. Dee
festen Dreck am Container gétt da mat Camionen op d’Deponie
vun der SIDEC um Fridhaff gefouert. Dee gepresste Jus leeft
awer weider an d’Klaranlag.

Schema a Siicht op d’Kombianlag Feinreech,
Sand- a Fettfang.

Pompstatioun am Keller.

Schema vum
1| beléftene Sand- a
| | Fettfang.

Als nichst gétt dann an der Kompaktanlag an engem souge-
nannte Sandfang de Sand a kleng Stengercher aus dem Waas-
ser erausgeholl. De Sandfang besteet aus engem laange Bek-
ken, wou sditlech Loft iwwert ee Kompresser rageblose gétt.
D’Loftblose bréngen d’Waasser an eng dréiend Bewegung, déi
sou agestallt ass, datt um Fong vum Becken eng Stréimungs-
vitesse vun 30 Zentimeter an der Sekonn erreecht gétt, bei
déar d’Stengercher an d’Sandkére bis zirca 0,2 Millimeter Du-
erchmiesser sech um Buedem ofsetzen. De Rescht vum Dreck
bleift awer am Waasser opgewirbelt, a leeft duerch de Sand-
fang duerch bis an déi nachst Bauwierker. D’Openthaltszait
vum Waasser am Sandfang ass zirca 15 Minutten.

De Sand an d’Stengercher, déi sech um Buedem vum Sand-
fang ofgesat hunn, ginn duerch eng Schneck erausgekraazt,
dobéi gewdsch, an dann duerch eng Schlauchfolie an e Sand-
container gefordert. Dee gewaschene Sand mat Steng ass ee
proppert inert Material, dat net weider behandelt brauch ze
ginn. Et kann eventuell souguer direkt op eng Bauschuttde-
ponie (bélleg) bruecht ginn.

Als lescht Material gétt dann an der Kompaktmaschinn Fett an
Uelech aus dem Ofwaasser erausgeholl. Dés zwee Stoffer si
bekanntlech méi liicht wéi d’Waasser. Wann d’Waasser roueg
ass, schwamme si no uewen. Dat geschitt och am Sandfang,
wou d’Ofwaasser zimlech lues derduerch fléisst. D’Uelecher an
d’Fetter ginn da gesammelt, an duerch e beweeglecht Schéld
erausgeschafft an dann och mat an de Reechcontainer geleet
an domat entsuergt.

5. Vlirrengegung: ﬂ
Emscher Ofsazbecken

Domat wier déi mechanesch Virrengegung vun der Kompaki-
anlag ofgeschloss. Bis elo sinn aus dem Ofwaasser némmen
déi graff Schmotzstoffer, de Sand, Stengercher, Fett an Uelech
erausgeholl ginn. lwwer 90% vum Dreck sinn awer nach am
Waasser dran. D’Waasser leeft no der Kompaktanlag an e
sougenannten “Emscherbecken”. Dat ass eng Ofsetzkummer
wou d’Waasser ganz lues derduech leeft, woubdi déi méi
schweier Schmotzstoffer, déi frdi am Waasser schwammen, an
ongeféier en Dréttel vun der Verknaschtung duerstellen, sech
kénne wahrend ronn 2 Stonnen ofsetzen. Deen Dreck, dee
sech soumat no énnen op de Buedem vum Baseng beweegt,
rétscht duerch e Schlitz an désem konesche Buedem, a falt
dann an eng grouss Kummer, déi wéi e Keller énnert dem
Baseng ass.

Ofsatzkummear

rrrrrr

Faulkummer

Klarschlamm

Bauschema vun engem Emscher Ofsazbecken.

Am Keller, och “Faulkummer” genannt, gétt den Dreck a Form
vu Schlamm gespéichert. D’Openthaltszéit vum Schlamm an
dem Stapelbehalter bedréit ongeféier 5 Méint. Wahrend dar
laanger Zait fault de Schlamm aus, dat heescht, hien zersetzt
sech an eng mineralesch Substanz. Dés Emwandlung geschitt
op biologesch Manéier, also duerch d’Aktivitéit vu Liewewie-
sen. Am Schlamm vermehre sech ndmlech kleng Bakterien,
déi sech vun de Schmotzstoffer ernahren, a sou de Schlamm
regelrecht opfriessen. Dés Emwandlung vum Schlamm an e
mineralescht Produkt ass eng Garung a Faulung, bei der och
Biogasen entstinn. De Schlamm, deen am Faulraum énnert
dem Emscherbrunnen ass, gétt all puer Méint mat Vidangeusé
vum SIDEN ofgepompelt a fir eng weider Behandlung op eng
gréisser Klaranlag gefouert.




6. Haaptstuf: Biologesch Klarung

Komme mer awer elo érem op eis Kldranlag Kautebaach zréck.
Ronn 1/3 vum Schmotz si bis elo aus dem Waasser erausgeholl
ginn, sou datt awer nach émmer 2/3 Dreck am Waasser blei-
wen, wat nach vill ze vill ass fir d’0ffléissen an en natierlecht
Gewasser (Wolz). Et muss also nach weider geklaert ginn.
Als nachste Behandlungsschrétt kénnt dann déi sougenannte
biologesch Rengegung, d’Héerzstéck vun der Kldranlag. Fir de
Fonktionnement vun désem Rengegungsschrétt ze verstoen,
musse mer op den Ursprong vum Entstoe vum Ofwaasser
zréck goen.

Ofwaasser ass am Fong proppert Drénkwaasser, dat duerch
eise Verbrauch mat Schmotzstoffer verméscht, a soumat ver-
onrengegt ginn ass. Wéini a wou maache mir wat fir eng
Schmotzstoffer an d’Ofwaasser? Kucke mer emol an eisen
Haiser doheem. Mir fanken an der Kichen un. Wa mir eppes
kache weéllen, gi mer an de Buttek oder an de Gaart fir Uebst,
Gemeéis, Fésch oder Fleesch ze kréien. Dés lesswuere wasche
mir am Lavabo mat Waasser, a fanken dann u mat Kachen. Wa
mer giess hunn, muss gespullt ginn, dat heescht, mir wische
mat Waasser d’lwwerreschter vun den lesswueren, déi nach un
den Déppen, den Telleren, dem Léaffelsgeschier, asw, ... han-
ken, am Spullsteen of, oder mir huelen dofir d’Spullmaschinn.
Dés lesswuerensreschter lande sou am Kanal. Wa mer gutt
giess hunn, musse mer och normalerweis op d’Toilette goen.
Op der Toilette gétt eise Kierper de Rescht vun den lesswue-
ren of, déi hien zevill huet. Dése Rescht spulle mer da mat
der Waasserspiilung an de Kanal. Wa mer an d’Dusch oder
an d’Bidde klammen, ginn d’Schmotzpartikelcher vun eisem
Kierper, haaptsachlech Haut- oder Schweessiwerreschter,
fortgespullt. Och wa mer eis Box, Blouse oder eise Pullover
op der Hand oder an der Waschmaschinn wéschen, gi Stébs
an Iwwerreschter vun eisem Kierper an d’Waschwaasser iw-
werdroen, an déi ganz Britt fléisst an de Kanal. Wa mer dann
och nach d’Fénsteren, de Buedem oder den Auto wéschen,
gétt haaptséchlech Stébs aus der Loft, oder Saachen, déi
mir gesabbelt hunn, an de Kanal gespullt. Wann een all déi
Saache kuckt, déi esou am Kanal landen, muss ee soen,
dat d’Schmotzwaasser aus eisen Haushalter weider néischt
ass weéi proppert Waasser, dat haaptsichlech mat lesswuere
verméscht ginn ass. Och bei deenen anere Schmotzwaas-
serproduzenten, wéi beim Metzeler, beim Backer, beim Hote-
lier, beim Bauer, asw, ginn haaptséchlech lesswueren an
d’Ofwaasser gemaach. Déi lesswueren hate fir eis Ménschen
keen Zweck méi, a sinn dofir als fléssegen Offall an de Kanal
gehait ginn, genee wéi an eng Dreckskéscht. Dat wéllt awer net
soen, datt dése sougenannten Dreck awer net fir aner Liewe-
wiesen nach en appetitleche Maufel kéint duerstellen. An der
Natur lieft sou muncht Liewewiese vum Offall, dee vun engem
aneren Déier oder enger anerer Planz produzéiert gétt.

An eise Baache si beispielsweis mikroskopesch kleng Déiercher,
wéi Bakterien a Protozoén, awer och Planzen déi d’Reschter
vun deenen lesswueren déi am Ofwaasser sinn, gdren als
Fudder oder Diinger zou sech huelen. Duerch d’Erausfriesse
vum Schmotz gétt d’Waasser dann érem lues a lues émmer
méi propper, e Phanomen dee mir als “Selbstrengegung” vun
eise Waasserleef kennen. Dee selwechte Prinzip gétt bei der
biologescher Ofwaasserrengegung applizéiert.

Selbstrengegungsprinzip vum

- Wﬁ Den Nihrstoffkreeslaf /
" Waasser.

| Mikroskopescht Bild
vu Klarbakterien.

Fir dést ze maachen, gétt op der Klaranlag eng immens grouss
Zuel vu Bakterien ugesidelt, déi Emmer an engem hongeregen
Zoustand gehale ginn, fir datt se gut friesse kénnen. Dés Arméi
vun hongerege Gesellen, déi ee gutt énnert dem Mikroskop
kann erkennen, 13it a Form vun enger brdiecher Substanz vir,
si huet eng schokolasbrong Faarf, a richt wéi Gaardebuedem.
Dés Substanz befénnt sech a Form vun engem dénne Flom
oder Pelz op grousse Scheiwe mat engem Duerchmiesser
vun 3,5 Meter, déi lues an enger Bidde rondérem dréien,
wou d’Ofwaasser derduerch leeft. D’Bakterien, déi op deenen
dréiende Scheiwe sétzen, gi lues an d’Ofwaasser agetaucht,
wou se dann hir Friessaktioun an aller Rou virhuele kénnen.
Dann tauche si érem mat der dréiender Scheif op, wou se
dann atmosphéresch Loft ootme kénnen. D’Klédrbakterié sinn
namlech Liewewiesen, déi Sauerstoff brauche fir gesond a
staark ze bleiwen, genee wéi d’Fésch am Waasser. Wahrend
d’Bakterien an der Loft sinn, kénne se d’Nahrungsméttel aus
dem Waasser weider faerdeg opfriessen an och verdauen.
Duerno gi se erém an d’Ofwaasser agetaucht a soumat erém
nei gefiddert. Sou gétt all Bakterie ofwiesselnd mat genuch
Sauerstoff, an awer och mat genuch Schmotzfudder versuergt.
No enger knapper Stonn hunn dann déi vill kleng Déiercher all
d’Schmotzstoffer aus dem Waasser erausgefriess, sou datt
d’Waasser am Fong erém propper ginn ass. Dése Klarsystem
gétt Biodisk- oder och Scheiwentauchanlag genannt. Op der
Kldranlag Kautebaach si 440 esou Scheiwen agebaut, op
deenen 8.450 Quadratmeter Plaz ass fir Milliounen a Milliarde
Bakterien drop unzesidelen.



Schmotzwaasser

Virkldarung

Ofsazbecken -
(Emscher)

Drelend Schelwen mat Liewewlesen

Kldrschlamm-
behandlung

Nokldrung
Qofsaatzbecken

Proppert
Waasser

Funktiounsschema vun enger Biodiskklédranlag.

Siicht op déi dréiend Biodisken mat Bakterien.

7. Noklarung: Lamelleklarer

Wat geschitt dann elo mam Schmotz, dee vun de Bakterien
erausgefriess gouf? Wéi mir wéssen, befénnt hie sech elo am
Béichelche vun deenen Déiercher. Duerch dat villt Fiddere ginn
déi Déiercher émmer méi déck a fett, a well et hinnen esou gutt
geet, vermehre si sech och nach ganz séier. Desweideren ass
hir Liewenszait begrenzt, a si stierwen och aus Altersgrénn no
e puer Wochen, woubdi se da vun den dréiende Scheiwen erof
falen a mam gerengegte Waasser fortgespullt ginn. Dés Bakte-
rié sinn also de Knascht, deen aus dem Waasser erausgefriess
gouf. D’Méschung vun deem gerengegte Waasser mat deenen
alen an doudege Bakterien ass awer ndischt propperes, a
kann net an deem brongen Zoustand zréck an d’Natur goen.
All déi iwwerflésseg Bakterié mussen also virdrun erém aus
dem Waasser erausgeholl ginn. Dat geschitt an engem souge-
nannten Noklarbecken, wouran d’Waasser no der Biodiskanlag
fléisst. Heira gétt d’'Waasser ganz roueg gelooss, an déi al,
schweéier, vollgefriesse Bakterié setze sech um Buedem vun
dem Noklarbecken a Form vu Schlamm of.

Dat gerengegt Waasser gétt esou no uewe verdrangt, wou et
dann no ronn enger Stonn propper aus dem Becken téschent
Lamelle mat 8 Zentimeter Ofstand kristallkloer iwwerleeft.
D’Bakterien, déi am Noklarbecken vum gerengegte Waasser
getrennt goufen, ginn dann an de Schlammfaulraum vum
Emscherbrunnen zréckgepompelt, wou se sech da mam Vir-
kldrschlamm verméschen a sech dobdi ofbauen.

Schlamm

Funktiounsschéma vun engem Lamelleklérer.

Siicht op den Lamelleklérer.

De gerengegten Auslaf vum Lamelleklarer leeft dann an
d’Wolz.



Femniwwerwaachungsbild vun
der Kldranlag Kautebaach op
der Leitzentral vum SIDEN.

8. Verschiddenes am Keller

Am Keller vun der Klaranlag ass d’Verrourung mat Schiebe-
ren, Pompelen a Miessgeréater vun de Waasserstréim iwwer-
siichtlech énnerbruecht. Hei gouf och eng Brauchwaasseran-
lag, installéiert, déi de Verbrauch
vum Drénkwaasser op der Klar-
anlag op ee Minimum reduzéiert.
Aus Sécherheetsgrénn gétt den
Explosiounsrisiko (Bensinsonfall)
vun der Klaranlag permanent mat
Loftmiessgerater iwwerwaacht.

Siicht an de Keller vun der Kldranlag mat der Waasseropbe-
reedungsanlag sou wéi dem Probenehmer vun der Waasser-
wirtschaftsverwaltung.

9. Steierung an Ferniwwerwaachung

D’Steierung vun de Klarprozesser op der Klaranlag Kautebaach
gétt iwwert programmeéierbar Automaten, also kleng Compute-
re virgeholl an alles leeft vollautomatesch of. Bei Problemer op
der Klaranlag ka sou deelweis automatesch agegraff ginn.

D’Klaranlag, inklusiv d’'Schmotzwaassernetz vun der Kiisch-
pelter Gemeng mat hirem Reebecken, ass awer och iwwert
de Postreseau un den Iwwerwaachungssystem vum Ofwaas-
serverband SIDEN ugeschloss, dat 24 Stonnen op 24 besat
ass, sou dat Pannen direkt detektéiert an och séier behuewe
kénne ginn.

Schaltschief vun der Kldranlag.

Vum SIDEN aus kann awer och déi ganz Anlag ferngesteiert
a parametréiert ginn. D’Miesswaerter an d’Fonktionnements-
protokoller kénnen op déi Manéier fachménnesch erstallt ginn,
an et kann och wierksam géint Anomalieen a Panne virgaange
ginn. D’Vollautomatiséierung an d’Ferniwwerwaachung vun
der Kldranlag Kautebaach an all hiren Infrastrukture maachen
et méiglech, datt keng permanent Prasenz vu Personal néideg
ass, ouni datt awer d’Sécherheet heirénner ze leiden huet.

Den Ennerhalt vun der Kautebaach-Anlag gétt praktesch vum
Personal aus dem SIDEN-Regiebetrib vu Wolz gemaach.

10. Klarschlammentsuergung

D’Klarschlidmm vun der Anlag Kautebaach (Primérschlamm aus
der Virklarung a Sekundarschlamm aus der Noklarung) ginn
zesummen am Kalfaulraum vum Emscherbecken mineralisé-
iert, agedéckt, a gespaichert. Prinzipiell kéinte se dann direkt
a flésseger Form an der Landwirtschaft als Dlinger (Stickstoff
a Phosphor N-P) agesat ginn. Den Ofwaasserverband SIDEN
vereedelt awer d’Schldamm vun all senge Kldranlagen nach
weider duerch Entwasserung op groussen Zentralklaranlagen
(Bleesbréck, Rossmillen/Waisswampech, Rombech/Maarte-
leng), an duerno duerch Kompostéieren a senger spezieller
Anlag ,,Soil-Concept” um Fridhaff.

Sou kénnen d’Schldamm da
keimfréi an a fester Form eko-
logesch als Kompost, Buedem-
verbesserer, oder souguer als
Planzebuedem souwuel an der
Landwirtschaft, wéi och am Dé-
ifbau (Stroossebau, Rekultiva-
tioun, ...) diversifizéiert agesat
ginn.

Transport vum fléssege
Klérschlamm.



Entwésserungsanlag Rossmillen/Wéaisswampech.

Den Transport vum fléssege Schlamm, aus deene klenge
Klaranlagen (Kautebaach zum Beispill) op déi gréisser Entwas-
serungsklaranlagen, gétt all puer Méint mat SIDEN-Camionen
(Saugween) gemaach.

An deene grousse Kldranlage gétt de fléssege Schlamm mat
sougenannte Polyelektrolyten (chemesch Flockungshéllefs-
méttelen) verméscht, an duerch Schleideren (Zentrifugen) oder
Bandfilteren vu 5% Dréchesubstanz op 30% Dréchesubstanz
entwassert.

Déi nei Kldranlag vun Kautebaach.

11. Kenndaten vun der
Klaranlag Kautebaach

Nenngréist 1.000 Awunner
Zoulaf bei Dréchewieder Qs/Q:1, (7,3 /5,3 1/s
Maximalen Zoulaf bei 10.6I/s
Reenwieder

Reech- Sand- a Fettfang

Kombinéiert Kompaktanlag aus Edelstol,
Fabrikat: Huber(D)

Transport vum entwésserte Klarschlamm
op d’Kompostéierungsaniag SOIL-CONCEPT um Fridhaff.

Dés verfestegt Schiamm ginn da mat Container-Camionen op
d’SIDEN-KIarschlammkompostéierungsanlag SOIL-CONCEPT
um Fridhaff/Dikrech gefouert. An déser Kompostéierungsanlag
ginn déi ugeliwwert Kldrschiamm fir d’éischt mat Griinschnitt
a Rindenmulch verméscht. Da gi se wéhrend 4 Wochen a
kiinstlech beléftete Rottesiloen enger Schnellkompostéierung
énnerzunn, wou bai 70°C d’Keimfraiheet erreecht gétt. No
enger uschléissender Reiferottung wahrend 3 Méint op Langs-
mieten, entsteet dann de faerdege Kompost. Dat Ganzt gétt
dann op verschidde Kérnungen ofgesifft.

Kompostsiloen SOIL-CONCEPT um Fridhaff.
Ofsifften vum féerdege Kldrschlammkompost.

Dat faerdegt Recyclingmaterial kann émweltfréndlech a kdsch-
tegénschteg an der Landwirtschaft, an och émmer méi am
Déifbau op Schantercher, agesat ginn.

Duechflossmiesser DM
Virklarung - Emscherbecken 2 Stéck mat je 10.8 m?
Kalfaulraum - Emscherbecken | 144 m®

Biologesche Reaktor

Dréiend Biodisken aus Plastik
Kaskaden: 4 Stéck

Walzelangt: 5,0 Meter
Scheiwenduerchmiesser: 3,5 Meter
Scheiwen insgesamt: 440 Stéck
Gesamtbewuchsfldch: 8.450 m?
Fabrikat: Stengelin(CH)

Noklarung -
Lamellendortmundbecken

10,84 m® - 24,18 m?

Oflafwaerter
DBOs / NH,-N / MES

<15/<5/30 mg/l op 24 Stonnen

Rengegungsleeschtung DBOs |96 %
Baumeeschter Gemeng Kiischpelt
Ofwaasserverband SIDEN

Entworf-Planung

TR-Engineering, Létzebuerg

Déifbauaarbechten Weiland-Bau, Holztem

Elektromechanik Chaux de Contern, Kontern

Bedreiwen an Ennerhalt Ofwaasserverband SIDEN

Baukéschten: Déifbau: 1.450.000 (HTVA

(Klaranlag, Leitungen a Elektromechanik: 800.000 (HTVA

Kanalstauraum) Verschiddenes: 60.000 (HTVA
Total: 2.310.000 €

Ufank vun den Aarbechten Maerz 2005

Offiziell Aweiung 10 Oktober 2008

5. FAZIT

De Gesamtkaschteponkt vun der Ofwaassergrupp Kaute-
baach beleeft sech soumat op (Sammlernetz + Klaranlag) =
2.310.000,- Euro. Dank désem héijen Investissement, si mat
der Kldranlag Kautebaach an dem SIDEN, all Viraussetzunge
geschafen, fir datt d’'Wolz voll als Féschereigewasser ka ge-
notzt ginn.

